
BASES QUE REXEN A PARTICIPACION NO PROGRAMA INICIA

Base primeira: Definicion do Programa

A Concelleria de Emprego e Economia Social do Concello da Corufia, organiza unha nova
edicién do Programa INICIA no curso escolar 2016-2017.

INICIA é un programa municipal que persegue a difusion e implantacion do espirito
emprendedor empresarial entre o alumnado de Ciclos de Formacién Profesional e Ensinos
Especiais radicados na nosa cidade que, previamente, manifesten o seu interese na
participacion de conformidade co establecido nas presentes bases. O programa proporciona
apoio ao profesorado dos centros participantes, mediante a formacién-titorizacién do
alumnado, con persoal técnico municipal do Departamento de Promocién Econdémica e
Comercio e coa colaboracién do IGAPE-Xunta de Galicia, utilizando para iso documentacion e
ferramentas informaticas de apoio e ofrecendo premios incentivadores que priman as
mellores iniciativas emprendedoras que se desenvolvan co programa.

Base segunda: Obxectivos do programa INICIA

Os obxectivos do programa INICIA son os seguintes:

e Desenvolver as capacidades emprendedoras do alumnado dos centros de FP e Ensinos
Especiais da Corufia '

e Fomentar a difusién e implantacion da cultura emprendedora en centros de FP e Ensinos
Especiais da Corufia

e Favorecer e mellorar o desenvolvemento de valores educativos tales como: creatividade,
traballo en equipo, solidariedade e autonomia

e Servir de instrumento de promocidon de boas ideas empresariais, proxectos e persoas que
os leven a cabo

e Impulsar e fomentar iniciativas empresariais de interese

e Apoiar aos/as docentes dos centros educativos na sta tarefa de formacién

e Fomentar iniciativas emprendedoras que repercutan na economia do Concello da Corufia

Base terceira: Persoas destinatarias do programa

As persoas beneficiarias do Programa INICIA son o alumnado dos centros educativos
colaboradores pertencentes aos ciclos de Formacién Profesional e Ensinos Especiais con sede
na nosa cidade que elaboren un proxecto empresarial, preferentemente en equipo (cun
maximo de catro membros) ou, e s6 con caracter excepcional, de forma individual.

Durante o desenvolvemento do programa, ademais da figura de titor/a-formador/a que recae
sobre o persoal técnico municipal e do IGAPE, podemos distinguir os/as seguintes axentes e
funcidns:

> Centros educativos colaboradores

Seran os centros publicos que imparten ciclos formativos e os Centros de Ensinos Especiais, asi
como os privados cos que o Concello da Coruia subscribise un convenio de colaboracion no
que figure tal fin.




» Alumnado

Podera participar no programa INICIA todo o alumnado dos centros educativos colaboradores
gue tefia unha idea empresarial orixinal e innovadora, e queira desenvolver o seu proxecto de
empresa.

» Profesorado colaborador

Son os/as profesores/as que imparten, nos centros colaboradores, materias relacionadas co
mundo empresarial e que se responsabilicen do alumnado participante, ademais de servir de
ligazén co persoal municipal responsable do programa.

Base cuarta: Participacion no Programa

Para participar no programa, cada centro educativo deberd cursar a solicitude de inscricion a
través da paxina web educativa www.edu.coruna.es no prazo establecido na dita paxina.

Solicitada a mesma, e cumpridos os requisitos esixidos para a sua inscricion, programaranse e
se executarén as distintas sesidns de formacidn e titorizacion.

A participacién no Programa supord a obrigacién de presentar, para a selecciéon da Feira de
Ideas, a lo menos, o 50% dos proxectos titorizados en cada unha das especialidades de cada
Centro. Serd responsabilidade do profesorado do Centro Educativo o cumprimento desta
obriga.

Todo o itinerario do Programa INICIA desenvdlvese durante o curso escolar 2016-2017.

Base quinta: Desenvolvemento

Nas sesiéns de formacion traballaranse os contidos que a continuacion se describen. Para
alcanzar os obxectivos previstos e desenvolver o seu contido, o programa constara das
seguintes fases a desenvolver desde o mes de outubro de 2016 ata marzo de 2017:

Fase |.- Formacion do alumnado:
Sesidén 1: Plan de Empresa
Sesidn 2: Plan Econdmico Financeiro (simulador empresarial)
Sesion 3: Taller de presentacion de proxectos

Fase Il.- Celebracién da Feira de |deas e Premios “Formacidn para Emprender” (29 de
marzo de 2017).

O alumnado interesado en participar na Feira de Ideas deberd presentar ao profesorado
colaborador responsable de cada centro educativo un proxecto de empresa, cumprimentado
na forma e segundo as directrices que facilitard nas sesiéns de formacion o persoal técnico
municipal e do IGAPE vinculados ao programa. Con todo, o alumnado poderd incluir todos
aqueles documentos, fotografias e datos que se consideren de interese ou relevantes para a
mellor definicion, comprensién e presentacion do seu proxecto.

Desta primeira avaliacion, o profesorado colaborador debera elixir os mellores proxectos co fin
de que sexan incluidos na seleccién que realizard o Comité de Valoracion para a participacién
na Feira de Ideas que se celebrara o dia 29 de marzo.

Base sexta: Concurso - Premios “Formacion para Emprender”

a) Da preseleccion

Os proxectos preseleccionados polo profesorado colaborador do programa INICIA, que optaran
3 presentacion na Feira de Ideas e aos Premios “Formacion para emprender”, deberan ser
presentados tanto en papel como formato dixital, e remitida a sua documentaciéon ao
Departamento de Promocién Econdmica e Comercio do Concello da Corufia, nunha data do
mes de marzo que se comunicard aos Centros. ‘

b) Da composicion do Comité de Valoracion

Con posterioridade, en data por determinar, constituirase un Comité de Valoraciéon composto
por, como minimo, ddas persoas do Concello da Corufia e unha en representacion do IGAPE.

c) Dos criterios de avaliacion dos proxectos para participacion na Feira e fallo de premios

FEIRA DE IDEAS. En ningln caso poderan ser seleccionados para participar na Feira de Ideas, e
por tanto optar aos Premios Formacién para Emprender, proxectos que non cumpran os
requisitos minimos de presentacién e viabilidade. Serdn seleccionados, como maximo, 15
proxectos tendo en conta os criterios que abaixo se mencionan:

a. Diversificacion de ideas
b. Maior viabilidade econdmica- financeira
¢. Maior grado de innovacion do proxecto

PREMIOS “FORMACION PARA EMPRENDER”. O dfa de celebracién da Feira de Ideas o Comité
de Valoracion elixird os tres mellores proxectos entre os participantes, levantando acta, en
base aos seguintes criterios:

Maior viabilidade do proxecto (técnica, econdmica e financeira)
Mellor presentacidn

Maior grado de innovacion e inclusién de novas tecnoloxias
Maior orixinalidade da idea

Mellor grao de competitividade

O fallo definitivo do comité farase publico na cerimonia de clausura do programa.

Base sétima: Presentacidn dos proxectos realizados na Feira de Ideas

Os proxectos seleccionados polo Comité para participar na Feira de ldeas conforme ao
establecido na base 6.c) deberan entregar, no prazo que se lles indicard, en formato 2.0 e
segundo o traballado no “Taller de presentacion de proxectos”, unha copia da presentacion
gue realizaran na dita Feira que se realizara a finais do mes de marzo.

Os equipos teran a ocasion de presentar libremente na forma e cos medios que consideren
mais adecuados os seus proxectos ante o publico asistente, podendo contar para iso cos
materiais publicitarios, audiovisuais, teatrais... que desexen coa finalidade de conseguir un
maior atractivo e atencion sobre a siia proposta.




Base oitava: Premios

Os premios seran para:

= (Os/as integrantes do equipo que conforman os proxectos premiados
= Qs Centros Educativos aos que pertence o alumnado premiado

O premio para cada un dos Centros Educativos premiados consistira nun cheque regalo para
material escolar por un importe de 300€. As persoas integrantes dos equipos gafiadores
outorgaraselles un premio valorado nun importe méximo de 250€. En todo caso, a aprobacion
e contia dos premios, quedara condicionada & existencia de crédito axeitado e suficiente na
aplicacién orzamentaria 60.433.227.06 Estudos e Traballos Técnicos do ano 2017.

Asi mesmo os proxectos seleccionados para a Feira de Ideas terdn un espazo para a posta en
marcha ou maduracién da idea no Centro de Empresas ACCEDE Papagaio do Concello da
Corufia durante un periodo maximo de 6 meses de forma gratuita, sempre que exista
dispofiibilidade e se axusten aos requisitos que indican as bases do Centro. A ocupacion do
dito espazo deberd producirse, como maximo, nun prazo de 6 meses desde a data de
celebracidn da Feira.

Base novena: Publicacidon dos materiais presentados

Os traballos que se presenten aos premios permanecerdn no Concello da Corufia para o seu
estudo e avaliacién por parte do xurado, sen prexuizo da propiedade intelectual do contido
dos proxectos que corresponderd, en todo caso, aos/ds autores/as. Con todo, aqueles/as
participantes que desexen recuperar os proxectos presentados, deberdn solicitalo ao persoal
municipal do Departamento de Promocién Econdmica e Comercio no prazo maximo de seis
meses contados a partir do dia da cerimonia de clausura. En caso contrario o Concello podera
dispofier dos mesmos, respectando en calquera caso o disposto legal e regulamentariamente
nesta materia.

Base décima: Aceptacion das Bases

O feito de participar no prdgrama INICIA implica o cofiecemento e a aceptacion das presentes
bases.

A Corufia, 1 de setembro de 2016

A Xefa do Departanmento de Promocién Econdmica e Comercio

Teresa Somoza Quintero

